
1. Kontekst
1.1. Izazovi i postignuća u pravosudnoj reformi 

Dejtonski mirovni sporazum iz 1995. godine nije obratio posebnu pažnju na ulogu pravosuđa u zemlji nakon rata, iako je funkcionalno pravosuđe ključni faktor za uspješnu ekonomsku i socijalnu tranziciju, kao i za izgradnju mirnog i pravednog društva nakon rata. Ustav BiH ne postavlja potrebne temelje za nezavisnost pravosuđa, zajednički pravni i pravosudni sistem niti uspostavljanje relevantnih pravosudnih institucija. Pravosudna reforma u BiH je počela tek 2001. godine, nakon što je UN-ov Program za procjenu pravosuđa dao pregled stanja u pravosuđu BiH krajem 2000. Ukratko, u sveobuhvatnom UN-om pregledu stanja navedena su dva najbitnija zaključka: sudije nisu nezavisni niti oslobođeni političkog uticaja, a sudovi se bore sa kašnjenjima u rješavanju predmeta, što vodi do stvaranja sve većeg broja neriješenih predmeta.  Ovi zaključci su aktivirali sveobuhvatnu inicijativu međunarodne zajednice u BiH koja se odnosila na reformu pravosuđa. Nezavisna pravosudna komisija (IJC), koja je počela sa radom 2001. godine, pod pokroviteljstvom Ureda visokog predstavnika (OHR) fokusirala se na različite ciljeve: stvaranje uslova za nezavisno imenovanje sudija i tužilaca od strane nezavisne institucije, a koji nisu pod političkim uticajem; smanjenje broja sudija i tužilaca kao i sudova i tužilaštava; reforme procesnih zakona, kako bi se uveli mehanizmi za brže rješavanje predmeta, te veće poštovanje ljudskih prava; reforma prakse sudske uprave kako bi se stvorili bolji uslovi za korisnike i učinkovitija služba za građane.  

Međutim, ove reforme nisu rješavale pitanje institucionalne fragmentiranosti pravosuđa, što je rezultat ustavnog uređenja zemlje, te bi svakoj reformi prethodili intenzivni politički pregovori oko eventualnih ustavnih promjena, a to pitanje nije bilo, niti je trenutno u programu pravosudne reforme, a ne planira se ni u skorijoj budućnosti. Naime, ova država trenutno ima 14 jurisdikcija, 14 ministarstava pravde, koja gotovo da ne komuniciraju niti postoji saradnja. Tužilaštva i sudovi su podijeljeni na četiri glavne jurisdikcije, u skladu sa četiri krivična i parnična zakona, te četiri seta procesnih zakona, koji se, u određenoj mjeri, razlikuju. Zemlja nema jedan Vrhovni sud koji bi uskladio sudsku praksu i obezbijedio da svi građani pred zakonom budu jednaki. 

U tom kontekstu je uspostavljanje jednog Visokog sudskog i tužilačkog vijeća (VSTV) Bosne i Hercegovine predstavljalo ogromno postignuće i osnovu za harmoniziraniju budućnost. VSTV je nezavisno državno tijelo čije su ključne nadležnosti da imenuje, utvrđuje disciplinsku odgovornost i vrši edukaciju sudija i tužilaca u cijeloj Bosni i Hercegovini, kao i nadležnosti u oblasti sudske uprave i finansiranja, koje dijeli sa ostalim organima vlasti. VSTV se finansira iz budžeta institucija i iz međunarodnih sredstava. 

Član 17. Zakona o VSTV-u BiH, između ostalog, navodi “nadležnosti” VSTV-a:
· Imenuje sudije i predsjednike sudova, glavne tužioce i tužioce na državnom, entitetskom , kantonalnom, osnovnom i općinskom nivou,
· utvrđuje disciplinsku odgovornost sudija i tužilaca,

· nadzire stručno usavršavanje sudija i tužilaca i savjetuje entitetske centre za edukaciju sudija i tužilaca,
· dostavlja preporuke odgovornim organima u vezi sa  godišnjim budžetom i zalaže se za adekvatno i kontinuirano finansiranje,
· prikuplja i analizira statističke podatke za efikasan rad sudova i tužilaštava,
· nadgleda i savjetuje sudove i tužilaštva o odgovarajućim i efikasnim tehnikama i postupcima u vezi sa budžetom,  upravljanjem i rukovođenjem i inicira edukaciju u tom pogledu,
· učestvuje u izradi nacrta i odobrava Pravilnike o poslovanju za sudove i tužilaštva u Bosni i Hercegovini,
· utvrđuje kriterije za ocjenjivanje rada sudova i tužilaštava kao i sudija i tužilaca i pokreće istrage koje se odnose na njihovo ponašanje;
· vodi, koordinira i nadgleda korištenje informacione tehnologije u sudovima i tužilaštvima da bi se u tom pogledu postigla i održala uniformnost u sudovima i tužilaštvima u cijeloj zemlji,
· utvrđuje broj sudija i tužilaca za sve sudove i tužilaštva,
· daje mišljenje o nacrtima zakona, propisa i o drugim pitanjima koja mogu uticati na pravosuđe, pokreće postupak usvajanja zakona i drugih propisa i daje smjernice sudovima i tužilaštvima,

· pokreće, nadgleda i koordinira projekte koji se odnose na sve aspekte  upravljanja sudovima i tužilaštvima.
VSTV se sastoji od 15 članova: pet redovnih sudija, od kojih svaki sudija predstavlja jedan od pet sudskih sistema (Sud BiH, Vrhovni sud FBiH, Vrhovni sud RS, Kantonalni/Općinski sudovi FBiH, Okružni sudovi RS) koji ih i biraju; pet tužilaca iz postojećih tužilaštava koja ih biraju; jednog predstavnika iz pravosuđa Brčko Distrikta, dva predstavnika iz dvije Advokatske komore, jednog predstavnika Parlamenta BiH i jednog predstavnika Vijeća ministara BiH. Iako nije predviđeno u Ustavu, uspostavljanje VSTV-a koje u svom sastavu odražava raznolikost pravosuđa u BiH je, donekle, premostilo vakuum u nadležnostima. VSTV je, zahvaljujući pomoći raznih donatora izrastao u operativno tijelo koje je prihvaćeno na teritoriji cijele zemlje, mada se još uvijek suočava sa otporom nekih političkih aktera koji ne žele da prihvate nezavisno pravosuđe ni državne institucije. Takođe, pod pokroviteljstvom VSTV-a uspostavljena su dva centra za edukaciju sudija i tužilaca u oba entiteta, osiguravajući tako zajednički pristup u izgradnji kapaciteta u BiH. VSTV i Sekretarijat su razvili značajne kapacitete za obavljanje zadataka i finansijskim resursima koje uglavnom obezbjeđuju donatori.

Mada Izvještaj o napretku za 2009. godinu Evropske komisije još uvijek smatra da je političko miješanje u pravosudni sistem razlog za dalju zabrinutost, postojanje VSTV-a je zasigurno postiglo da pravosuđe bude nezavisnije. Nezavisnost, u određenoj mjeri, može podnijeti rizik izolacije pravosuđa od političkog procesa u donošenju zakona, strategija i konačno planiranja sredstava u entitetima i kantonima. S obzirom da različita ministarstva pravde zadržavaju nadležnosti nad sudskom upravom i planiranjem sredstava, to dovodi do usitnjenog finansiranja u pravosuđu i nedefinisanih linija odgovornosti u uspostavljanju funkcionalnog pravosuđa, a time se ostavlja prostor za manipulacije. Finansijska održivost svake reforme je poseban izazov i zahtijeva harmonizirani proces planiranja sredstava prema minimalnim zajedničkim standardima za sve pod-sisteme u pravosuđu (na primjer, za održavanje novog elektronskog Sistema za upravljanje predmetima). Izvještaj o napretku za 2009. godinu Evropske komisije ukazuje i na nepostojanje jednog budžeta kao bitne prepreke za efikasnost pravosuđa.

Međutim, još uvijek ne postoji potpuno povjerenje u sudski sistem. Mediji koji izvještavaju o krivičnim predmetima i sudskim postupcima su generalno lošeg kvaliteta i često doprinose sadašnjim nesporazumima jer mnogi političari koriste priliku da okrive pravosuđe (posebno tužioce) za grijehe za koje oni nisu odgovorni.  Sistem pravne pomoći u Bosni i Hercegovini, kao jedan od vitalnih elemenata pravičnog pravosudnog sistema, još uvijek nije reformisan. Vrlo je malo organizacija civilnog društva koje su aktivne u oblasti pravosuđa i nema javnih debata o nepravilnostima pravosudnog sistema i potrebe da se provede reforma. Jedan od razloga za nepostojanje građanske svijesti i angažovanje domaćih snaga može biti to što je, u prethodnom socijalističkom sistemu, pravosuđe bilo pitanje kojim se bavila samo država, a ne nešto u čemu je trebalo učestvovati i o čemu je trebalo održavati javne debate.  Generalno ne postoji razumijevanje o važnosti nezavisnih, odgovornih i učinkovitih pravosudnih institucija u procesu tranzicije općenito, niti o budućnosti u Evropskoj uniji.  

Sveobuhvatna Strategija za razvoj sektora pravosuđa za 2008.-2011. godinu, je usvojena 2008. godine, ali njena implementacija kasni zbog komplikovanih struktura pravosudnog sistema i ograničenog doprinosa u radu Radne grupe za implementaciju Strategije od strane različitih ministarstava pravde. Međutim, Strategija se bavi najvećim brojem drugih ključnih pitanja iz sektora pravosuđa u Bosni i Hercegovini. Strategija se fokusira na poboljšanje pravosudnog sistema (promovisanjem nezavisnosti, usaglašenosti, učinkovitosti, efikasnosti, odgovornosti i profesionalnosti), pristup pravdi (promovisanjem međunarodne saradnje, besplatne pravne pomoći i brige za korisnike suda), izvršenje krivičnih sankcija (poboljšanjem rukovođenja, rješavanjem problema pretrpanih zatvora i primjenjivanjem međunarodnih standarda), te pomoć za ekonomski razvoj (razvojem medijacije i ostalih oblika i mehanizama za alternativno rješavanje sporova i unapređenja zemljišno-knjižnih sistema). Strategija smatra pitanje koordiniranog i odgovornog upravljanja pravosudnim sektorom jednim od prioritetnih pitanja iz navedena četiri strateška prioriteta, te planira ukazati na koordinaciju nadležnosti, strateško planiranje i razvoj strateške politike, koordinaciju donatora i evropske integracije na 
VSTV je usvojio svoj Strateški plan za period 2007-2012. Ovaj plan ima četiri glavna prioriteta: nezavisnost, odgovornost, efikasnost i kvalitet pravosuđa, uključujući tužilaštva.

Procesuiranje ratnih zločina predstavlja poseban izazov za pravosudni sistem BiH. Odjel za ratne zločine Suda BiH i Specijalni odjel za ratne zločine Tužilaštva BiH rade efikasno i u skladu sa međunarodnim standardima. Državna strategija za ratne zločine, usvojena 2008. godine, pruža sistemski pristup u rješavanju velikog broja neriješenih predmeta ratnih zločina. Između ostalog, predviđeno je da se veliki broj manje osjetljivih predmeta ratnih zločina, koji su još uvijek u fazi istrage, prenesu sa državnog na niže nivoe nadležnosti, što bi značilo da će se sudovi i tužilaštva na nižim nivoima suočiti sa dodatnim izazovima u smislu kapaciteta. Međutim, implementacija Strategije je otežana i zbog nedovoljne koordinacije između različitih pravosudnih institucija kao i zbog nepostojanja potrebnih sredstava, a posebno sredstava za Sud BiH.

Mnogi donatori su bili angažovani u sektoru pravosuđa BiH u proteklih nekoliko godina. Procijenjeno je da će biti investirano ili je planirano da bude investirano oko 75.5 miliona eura do kraja 2008. godine. Sudska uprava je bila u fokusu interesovanja donatora u toku proteklih godina. Vodeću ulogu su imale USAID i CIDA -  USAID kroz projekat JSDP-a sa 14.5 (miliona ) američkih dolara za period od 2004.-2009. godine, i CIDA kroz projekat JRP sa 5 miliona kanadskih dolara za period od 2005-2009. godine ( sa sudskom upravom koja nije bila jedini, ali je ipak bila značajan fokus što se tiče pomoći, te drugi segmenti koji su se uglavnom fokusirali na razvoj kapaciteta VSTV-a i Ministarstva pravde). Važnost pitanja sudske uprave za donatore je takođe dokazana kroz značajnu pomoć Evropske komisije, Norveške, Švedske i Holandije u uspostavljanju Sistema za automatsko upravljanje predmetima, a koja će do kraja 2010. godine iznositi skoro 8 miliona eura. EK planira nastaviti pružanje pomoći kada je u pitanju dalji razvoj CMS-a u okviru programa IPA 2009 i 2010. Sud BiH i Tužilaštvo BiH su, kroz Ured Registrara, takođe primili značajnu donatorsku pomoć u iznosu od 41 milion eura za period od 2004-2009. godine, a najveći donatori su SAD, Velika Britanija, Holandija i Evropska komisija. Ured Registrara za ratne zločine i organizirani kriminal, privredni kriminal i korupciju je počeo sa radom u januaru 2005. godine. Pomoć EK u okviru programa IPA 2007 (3,2 miliona eura) i IPA 2008 (8,4 miliona eura) će biti usmjerena na jačanje uloge Ministarstva pravde u oblasti strateškog planiranja za sektor pravosuđa, efikasnog upravljanja zatvorima, podrške IKT-u, reforme zemljišne administracije, izgradnje državnog zatvora i pomoći Odjelu za ratne zločine u Sudu Bosne i Hercegovine.

Kao i u mnogim drugim sektorima, izazov predstavlja harmonizacija posredovanja između donatora. Prije usvajanja Strategije za razvoj sektora pravosuđa, donatori su se uglavnom oslanjali na pojedinačne prioritete koje su određivali VSTV, pojedina ministarstva pravde ili jednostavno na savjet vodeće međunarodne institucije koja je imala ključnu ulogu u pravosudnoj reformi Bosne i Hercegovine.  Uspostavljanje Sektora za strateško planiranje, koordinaciju pomoći i evropske integracije (SSPACEI) u Ministarstvu pravde Bosne i Hercegovine se smatra ključnim napretkom u planiranju i koordinaciji pomoći.  SSPACEI će biti zadužen za praćenje provođenja nove Strategije za razvoj sektora pravosuđa. Sektor radi na razvoju mehanizama za koordinaciju donatorske pomoći u oblasti pravosuđa. Do sada su redovni donatorski, koordinacioni sastanci imali bitnu ulogu u razmjeni informacija, ali nisu bili dovoljni za stvarnu harmonizaciju donatorskih inicijativa. Stoga su ideju o uspostavljanju tzv. “basket-funding-a” (finansiranje određenog sektora) za realizaciju Strategije za razvoj sektora pravosuđa pokrenuli neki donatori, ali je ona još uvijek u početnoj fazi.
1.2. Najslabija karika u lancu krivičnog prava: tužioci

Kao i u drugim zemljama u tranziciji, proces tranzicije uključuje temeljne promjene pravosudnog sistema i uloge koje pravosudne organizacije imaju u pravosudnom lancu.  Krivični zakon Bosne i Hercegovine je, sa ciljem prilagođavanja krivično-pravnog sistema evropskim standardima za ljudska prava, u potpunosti reformisan usvajanjem novih procesnih i krivičnih zakona koji regulišu krivični sistem u Bosni i Hercegovini. Novi krivični zakoni, po prvi put, definišu nove oblike kriminala i mijenjaju koncept na kojem se decenijama zasnivalo krivično gonjenje. Osnovna promjena je u napuštanju nekadašnjeg sistema baziranog na istrazi i konceptu istražnog sudije, te prelaska na adversarni sistem koji je karakterističan za većinu zemalja sa anglo-saksonskim pravom, u kojem tužilac vodi istragu koja se zasniva na jednakosti strana na sudu (tužilaca i odbrane). Koncept ”materijalne istine” je napušten, dok presude zavise od sposobnosti tužioca da prezentira dokaze i dokaže krivicu. Novi zakoni o krivičnom postupku su takođe uveli nove koncepte koji bi omogućili kraće sudske postupke i veću efikasnost u pregovaranju o krivnji - kazneni nalog, posebne istražne radnje, te druge koncepte. Uloga tužioca je promijenjena iz temelja, a time i profil tužioca kao i kriteriji za institucionalno i lično djelovanje, što zahtijeva dodatno znanje i vještine, drugačiji odnos i ponašanje, kao i adekvatnu metodologiju rada i institucionalnu organizaciju.

Zbog sadašnjeg ustavnog i institucionalnog okvira, tužilački sistem u Bosni i Hercegovini je organizovan na više nivoa – na državnom, entitetskom, kantonalnom/okružnom i na nivou Brčko Distrikta. 18 tužilačkih jedinica djeluje odvojeno bez čvrstih funkcionalnih veza. Štaviše, nema hijerarhijskog odnosa između državnog i entitetskog sistema, a entitetski sistem djeluje odvojeno. Tužioci u  Bosni i Hercegovini rade u skladu sa jednim od četiri važeća zakona o krivičnom postupku. 14 zasebnih zakona o tužilaštvima reguliše rad tužilaštava u Bosni i Hercegovini.  Posebnim zakonom o borbi protiv organiziranog kriminala i najtežih oblika privrednog kriminala reguliše se uspostavljanje Posebnog odjeljenja za borbu protiv organiziranog kriminala i najtežih oblika privrednog kriminala u okviru Okružnog tužilaštva u Banja Luci – Specijalnog tužilaštva. Takođe, tužilaštva rade u okviru složenog institucionalnog konteksta gdje nadležnosti i odgovornosti najčešće nisu jasno definisane i/ili se preklapaju, posebno kada je riječ o raznim policijskim snagama, a ipak su odgovorna za provođenje istrage u praksi. Policijske snage su dio hijerarhije odgovarajuće izvršne vlasti kojoj najčešće nedostaju stručni kapaciteti i volja da sarađuju jedni s drugima, kao i sa tužilaštvima.  

Međutim, tužioci se u cijeloj BiH i na svim nivoima suočavaju sa zahtjevom da se prilagode novim ulogama, razviju nove sposobnosti i vještine, kao i nove metode rada i postupke. Mnogi posmatrači izjavljuju da tužilački sistem ne radi kako treba, a tužilaštva su izgleda ključna “uska grla” pravosuđa u cijeloj zemlji.  Čak i da se rad krivičnih odjela u sudovima može poboljšati, oni bi i dalje zavisili od pravilne istrage i izvođenja dokaza od strane tužioca.  Raspoloživi podaci o korištenju pregovaranja o krivnji ukazuju na slabosti u radu tužilaca sa optuženima, jer kod odlučivanja u predmetu često blago postupaju, što povećava rizik od nekažnjavanja i doprinosi sve većem nepovjerenju prema vladavini prava i pravosudnom sistemu. Tužilaštva su najčešće smještena u tjeskobnim, starim prostorijama sa lošim radnim uslovima. Takođe, u mnogim predmetima, kao i u krivičnim postupcima, ne postoji transparentost u radu tužilaca kada su u pitanju klijenti i šira javnost, koja još uvijek nije svjesna nove uloge tužilaca. To za rezultat ima produbljivanje nepovjerenja kao i nedostatak povjerenja. Takođe, poseban problem sektoru pravde predstavlja i nemogućnost pristupa tužilačkim uslugama, što u velikoj mjeri zavisi od svjedoka i njihove spremnosti da svjedoče u toku istrage i pred sudom.

I pored gorenavedenih problema, donatori zanemaruju tužioce, posebno kada se uporedi pomoć koja se obezbjeđuje policiji i sudovima. Iako je VSTV (odgovoran za nadzor i upravljanje tužilaštavima i sudovima) svoje napore usmjerio prvenstveno na sudove, u posljednje vrijeme se i to počelo mijenjati. VSTV je nedavno uveo elektronski Sistem za automatsko upravljanje predmetima (CMS) u sva tužilaštva (osim u Tužilaštvo BiH), projekat kojeg finansiraju donatori s ciljem da se CMS uvede u cijelo pravosuđe. Takođe, uskoro će biti završen projekat “Uspostava unapređenih mehanizama saradnje između policije i tužilaštava u krivičnim istragama” koje finansira DFID.  Preliminarni podaci pokazuju da je ovaj projekat doprinio ujednačavanju uputstava, a uspješno je organizovano i nekoliko zajedničkih seminara u vezi krivične istrage za policiju i tužioce. Poduzeti su neki koraci u harmonizaciji statističkih informacija i podataka kao i u izradi sistema za registrovanje koji je dostupan policiji i tužilaštvima. Međutim, ovo su samo prvi koraci u dugoročnijem nastojanju da se izgradi kultura saradnje između ova dva ključna faktora krivične istrage. Vijeće Evrope, zajedno sa Evropskom unijom, finansira reforme pravosuđa i neke aktivnosti na izgradnji kapaciteta u BiH, u okviru regionalnog programa pod nazivom PROSEC: “Podrška tužilačkoj mreži u jugoistočnoj Evropi”. USAID je finansirao Projekat za razvoj sektora pravde JSDP II koji počinje sa radom ovih dana i koji će se fokusirati na komponente za jačanje pravosuđa, a tužilaštva će biti isključiva ciljna grupa. 

Mnogi partneri i donatori postaju svjesniji da je tužiocima neophodna pomoć, u smislu prilagođavanja novoj ulozi koju sada imaju tužioci i ostvarenju te uloge u praksi.  Očekivano prenošenje predmeta ratnih zločina iz ICTY-a na domaći sistem, kao i sa Tužilaštva BiH na entitete predstavljaće ogromno dodatno opterećenje za tužilaštva koja za to nisu pripremljena. Tužioci su, kroz svoja udruženja i u pojedinačnoj komunikaciji sa VSTV-om, iznijeli svoje zajedničke potrebe kao što je izgradnja kapaciteta (upravljanje tužilaštvima i važna pitanja kao što je vođenje istrage i metodologija, posebno u oblasti borbe protiv organizovanog kriminala i korupcije), izrada novih metoda rada u skladu sa novim sistemom za automatsko upravljanje predmetima, bolja komunikacija između tužilaštava i VSTV-a, policije, javnih i drugih institucija, izrada propisa o primjeni zakona o krivičnom postupku, te poboljšanje statističkih i sistema za izvještavanje. VSTV je takođe izvršio pregled kadra i materijalno-tehničkih kapaciteta tužilaštava i utvrdio da su neadekvatni. 

1.3. Okvir angažovanja Švajcarske i komparativne prednosti 

Na osnovu Koncepta Zapadnog Balkana za 2007-2010. godinu, nova švajcarska Strategija o saradnji za BiH oslanja se na činjenicu da je funkcionalni pravni sistem preduslov za održivi politički, ekonomski i društveni razvoj u zemljama tranzicije, posebno u zemljama nakon rata. Vladavina prava i demokratije je tematski fokus koncepta Zapadnog Balkana kao i jedna od četiri oblasti programskog portfolia BiH.  U pod-oblasti pod nazivom “Procesi za izgradnju države”, Strategija o saradnji ima za cilj podršku procesu ustavne i pravosudne reforme, doprinoseći na taj način naporima za “jačanje centralizirane države i njene administracije i odgovarajući proces izgradnje države”. Pod naslovom ”transverzalne teme” Startegija o saradnji za BiH se obavezuje na principe upravljanja i ima za cilj da doprinese zaštiti ljudskih prava i osigura pristup nezavisnom pravosuđu.

 Iako je ovakvo učešće u pravosudnoj reformi novo u ovako eksplicitnoj formi, Švajcarska je već dala svoj doprinos kroz različite inicijative, programe i projekte i stekla značajno iskustvo, posebno u odnosu na ovu oblast. Dok je SDC godinama podržavao razvoj novih metoda u radu policije u lokalnim zajednicama Zapadnog Balkana (uključujući i BiH), SCO i ambasada Švajcarske (u ime Političkog  odjela IV) već godinama kontinuirano pružaju podršku aktivnostima koje su relevantne za pravosudni sistem u oblastima ustavne reforme i dijaloga, medija i procesuiranja ratnih zločina. 

Kada je u pitanju rješavanje problema u pravosuđu koje treba da obavlja svoje aktivnosti u teškim okolnostima i dezintegraciji, Švajcarska ima jednu bitnu komparativnu prednost: relativno je dobro poznata Bosni i Hercegovini kao država koja nije unitarna, ali je veoma učinkovita. Zbog toga je Švajcarska interesantan primjer za one koji žele da se uvjere da pravosuđe može funkcionisati efikasno, bez obzira na stepen decentralizacije ili centralizacije.  Švajcarska ima pozitivno, praktično iskustvo koje može podijeliti s drugima, jer je njen pravni (i politički) sistem, u mnogim aspektima, izgrađen na različitosti umjesto na jednolikosti. Iako je zakon o krivičnom postupku nedavno objedinjen (nakon 150 godina postojanja 26 različitih procesnih zakona), akteri u pravosuđu Švajcarske se još uvijek suočavaju sa usitnjenim institucionalnim okruženjem, što se u određenoj mjeri može uporediti sa situacijom u BiH.  26 švajcarskih kantona je nadležno za institucionalno uređenje, budžet i upravljanje sudovima i tužilaštavima na kantonalnom nivou. Policijske snage, koje imaju ključnu ulogu u istrazi, su takođe prvenstveno institucionalizovane na kantonalnom nivou. To posebno utiče na tužioce koji su odgovorni za istrage i otkrivanje relevantnih dokaza u predmetima, što naravno ne podliježe ograničenjima kantonalne nadležnosti. Švajcarski tužioci su morali izraditi metode rada koje su odgovarale tom usitnjenom institucionalnom uređenju i živjeti sa stalnim izazovom usklađivanja nadležnosti i odgovornosti. Švajcarsko iskustvo pokazuje da je moguće obavljati tužilački posao na efikasan način, uprkos različitosti sudskih i tužilačkih institucija, zahvaljujući usklađenim minimalnim standardima, učinkovitim mehanizmima saradnje, te kanalima i platformama za razmjenu informacija i politiku dijaloga. Podrazumijeva se da se iskustvo Švajcarske ne može u potpunosti primijeniti na BiH, ali se može prihvatiti kao pozitivan i pragmatičan primjer kojeg treba dalje izgrađivati sa ciljem da se, na bosanski način, ostvare evropski pravosudni standardi.

Od ukupnih sredstava u iznosu od 54 miliona švajcarskih franaka (CHF) za 2009-2012. godinu, Strategija o saradnji planira potrošiti oko 15 miliona na razne aktivnosti u oblasti “Vladavine prava i demokratije” u toku naredne četiri godine, dok SCO planira da se angažuje na pitanjima pravosudne reforme u periodu od 8 do 10 godina. To znači da su raspoloživi resursi ograničeni, uzimajući u obzir činjenicu da su sredstva raspoređena na druge aktivnosti u ovoj oblasti. Takođe, Strategija o saradnji i opredjeljenost SCO-a ipak obezbjeđuju čvrstu osnovu za srednjoročno planiranje i fokusiranje na projektni koncept izvan finansiranja izdvojenih i kratkoročnih projektnih aktivnosti.

1. Geneza projekta

Da bi se ova strateška orijentacija uvela u praksu, SDC je odlučio da istraži mogućnosti za budući angažman u sektoru pravde.  SDC-u je, 2008. godine, izradio studiju o izvodljivosti, koja je odredila nekoliko mogućih oblasti u kojima bi SDC pružio pomoć u narednom periodu, na osnovu postojećih detaljnih analiza slabosti pravosudnog sistema i na osnovu razgovora koje je obavio sa različitim partnerima. U tom kontekstu, VSTV je već dao prijedlog da se švajcarska pomoć usmjerina na tužioce. Na osnovu studije o izvodljivosti, SDC je odlučio nastaviti sa angažovanjem u procesu reforme zakona o maloljetnim počiniocima krivičnih djela, te istražiti ideju o tužilaštvima kao ciljnoj grupi i njihovom odnosu sa policijom u krivičnim istragama. SDC je takođe odlučio mobilisati švajcarsko znanje i iskustvo tužilaca i policije, sa ciljem da se procijene potrebe za pružanje pomoći, a u kasnijoj fazi i obezbjeđenje tehničke podrške od strane profesionalaca koji se suočavaju sa sličnim problemima u usitnjenom sistemu.

VSTV je, u avgustu 2009. godine, uputio prijedlog da se izradi detaljan projekat sa fokusom na tužioce. Na zahtjev SDC-a, gospodin Ueli Arbenz iz Tužilaštva iz Ciriha i gospodin Armin Frauenfelder, penzionisani uposlenik Kantonalne policije Ciriha,  izrazili su spremnost da se pridruže timu stručnjaka za procjenu mogućnosti u pružanju finansijske i tehničke pomoći, na osnovu prijedloga VSTV-a.

Tokom posjete BiH, stručnjaci Tima su razmotrili predložene ideje sa VSTV-om, predstavnicima tužilaštava, policijom, centrima za edukaciju sudija i tužilaca i drugim zainteresovanim stranama i osobama.  Izvještaj Tima o misiji je, uglavnom, potvrdio probleme i prioritete koje je VSTV utvrdio, kao i ključnu ulogu VSTV-a u prevazilaženju tih problema, te izraženu potrebu za podrškom. Izvještaj je takođe potvrdio važnost usmjeravanja pomoći na tužioce i odredio je neke oblasti u kojima Švajcarska može pružiti tehničku pomoć. Tim je takođe izrazio spremnost Direkcije za pravosuđe Ciriha da se uključi u dalji razvoj ovog projekta.

U novembru 2009. godine, organizovan je jednodnevni seminar kako bi se razmotrio prvi nacrt projektnog koncepta, kojeg je izradio konsultant angažovan od strane SDC-a. Nekoliko članova Sekretarijata VSTV-a i djelimično, član Vijeća, učestvovali su u dinamičnoj i konstruktivnoj debati. Prerađeni nacrt je nakon toga dostavljen VSTV-u, koji se saglasio I predložio neke sitnije izmjene, koje su navedene u posljednjoj verziji. VSTV je takođe predložio da se utvrdi spisak aktivnosti koje će se poduzeti u izradi operativnog projektnog dokumenta.
2. Razlozi i značaj projekta
Već je navedeno da funkcionalno pravosuđe u koje građani imaju povjerenja i koje primjenjuje prihvaćene norme i postupke, predstavlja ključni faktor za uspješnu tranziciju i ekonomski i socijalni razvoj zemlje, kao i za izgradnju mirnog i pravičnog društva, posebno nakon građanskog rata. Na svom putu ka Evropskoj uniji, Bosna i Hercegovina će morati rješavati sadašnje institucionalne slabosti u svom usitnjenom i dezintegriranom pravosudnom sistemu, da bi osigurala vladavinu prava i da bi se mogla boriti sa korupcijom i organiziranim kriminalom. Tehnička, finansijska i politička pomoć međunarodne zajednice je potrebna i biće potrebna da bi se ostvarile ove najvažnije reforme.
Sa fokusom na najslabiju kariku u krivično-pravnom lancu, odnosno, tužilaštva, ovaj projekat je od ogromnog značaja za prevazilaženje gorenavedenih slabosti. Projekat će posredovati u okviru tri oblasti koje su partneri odredili kao najbitnije: metode i sposobnost tužilaca da vode istrage, složen odnos sa policijskim snagama i informisanje javnosti. Značaj projekta (kao i održivost njegovih rezultata) pojačan je činjenicom da projekat direktno osnažuje ulogu VSTV-a, ključnu instituciju odgovornu za nezavisne, učinkovite i profesionalne sudove i tužilaštva. Uz pomoć ovog projekta, VSTV će biti u stanju realizovati svoj potencijal u cilju poboljšanja profesionalnih rezultata rada tužilaca u cijeloj BiH. Ovo će doprinijeti i usklađenosti sadašnjeg usitnjenog pravosudnog sistema, posebno u oblasti krivičnih istraga i razvoju usklađenijeg i djelotvornijeg krivično-pravnog sistema u BiH.

Prevazilaženjem krupnih izazova u ostvarenju usklađenijeg, efikasnijeg i djelotvornijeg, profesionalnog i dostupnog pravosudnog sistema, ciljevi projekta se, u najvećoj mjeri, odnose na prvi i djelimično treći od četiri strateška cilja, navedena u Strategiji za razvoj sektora pravde za 2008-2011. godinu (bolji sudski sistem, bolje izvršenje sankcija, bolji pristup pravdi i podrška razvoju ekonomskog sektora). Doprinos boljoj efikasnosti i kvalitetu tužilaštava je u skladu sa strateškim planom VSTV-a za 2007-2012. godinu, koji se fokusira na nezavisnost, odgovornost, efikasnost i kvalitet sudova i tužilaštava. Takođe, on pomaže VSTV-u u rješavanju problema u toku implementacije Državne strategije za ratne zločine i prenošenja nadležnosti za procesuiranje mnogih predmeta ratnih zločina na niže nivoe tužilaštava. 

3. Svrha, ciljevi i rezultati

4.1. Oblasti planirane intervencije
Utvrđen je niz konkretnih propusta i problema kada se razmatrala potreba u pružanju pomoći tužilaštvima. Ovaj koncept ih grupiše u tri šire interesne oblasti koje se odražavaju na tri projektne oblasti intervencije u okviru “lanca krivično-pravnog sistema” (što povezuje policijsku aktivnost sa tužiocima, sudovima i izvršenjem sudskih sankcija).
Grafikon: Tri oblasti intervencije koje se fokusiraju na tužioce u “pravosudnom lancu”.

 4.2. Cilj
Cilj projekta je postizanje boljih rezultata rada i većeg kredibiliteta pravosuđa omogućavanjem tužilaca da vode krivične istrage u skladu sa međunarodnim standardima i pružanjem pomoći Visokom sudskom i tužilačkom vijeću u u njegovoj ulozi nadzora i praćenja.

U okviru ovog cilja i u skladu sa glavnim interesnim oblastima, planirano je da projekat ima tri oblasti intervencije u prvoj fazi sa konkretnim ciljevima, ishodima i rezultatima koji se mogu prikazati na slijedeći način:

4.3. Prva oblast intervencije: Metode rada i sposobnost tužilaca/kapaciteti tužilaštava

Cilj broj 1: Poboljšati metode rada i stručne sposobnosti tužilaca, te operativnu efikasnost tužilaštava u cilju vođenja krivičnih istraga na učinkovitiji način.

Očekivani rezultati:

1.1. Unapređene metode rada i bolje radno okruženje

Rezultat 1.1.1.: VSTV je izradio i dostavio ostalim partnerima niz minimalnih standarda za tužilaštva, u smislu stručnih kapaciteta, ljudskih resursa, tehničke opreme i infrastrukture (posebno uzimajući u obzir buduće odgovornosti za procesuiranje ratnih zločina).

Rezultat 1.1.2.: Situacija u Tužilaštvu se redovno procjenjuje i prati, pokriva se deficit u ljudskim resursima, tehničkoj opremi i infrastrukturi, te se, zajedno sa nadležnim organima, planiraju sljedeći koraci za poboljšanje situacije.

Rezultat 1.1.3.: Izrađuju se i ispituju odgovarajuće metode rada za tužioce, posebno one sa kojima bi se ostvarilo učinkovitije korištenje postojećih resursa, poštovala prava optuženog, prava i interesi žrtava i svjedoka, izbjegla korupcija u procesu istrage, te unaprijedio postupak konfiskovanja pokretnih stvari i njihovo čuvanje. 

Rezultat 1.1.4.: Izrađen (ukoliko je potrebno), ispitan i realizovan priručnik za upravljanje tužilaštvima. 

Rezultat 1.1.5.:  Navedene, u pismenoj formi, ”posljedice” boljih metoda rada kada su u pitanju budžeti tužilaštava. Finansijske potrebe su tačno određene i unesene u budžetske procese nadležnih organa vlasti, sa ciljem da se zadovolje potrebe tužilaštava u smislu ljudskih resursa, opreme i infrastrukture.

Rezultat 1.1.6.: VSTV ima bolju metodologiju i kapacitete kako bi ispunio svoje zadatke u pružanju podrške i praćenju rada tužilaca.

1.2. Bolje stručne vještine tužilaca u vođenju istraga, posebno u slučaju korupcije i  organizovanog kriminala


Rezultat 1.2.1.: Procijenjene potrebe tužilaca za edukacijom u vođenju istrage.

Rezultat 1.2.2.: Organizovane pilot obuke u vještinama i tehnikama potrebnim za proces istrage (s obzirom na planiranje i vođenje istrage, upotrebu tehničkih sredstava i metoda, istražnih radnji, prava i dužnosti optuženog, svjedoka i žrtava ), u skladu sa procjenjenim potrebama.

Rezultat 1.2.3.: Urađen je nastavni plan za kontinuiran i održiv program obuke u ovim oblastima.

Rezultat 1.2.4.: Edukatori su obučeni kako bi planiranu obuku realizovali sa odgovarajućim sadržajem i metodologijama obuke.

1.3. Pravni okvir i interni propisi prilagođeni međunarodnim standardima

Rezultat 1.3.1.:  Izvršeno praćenje revizije i usvajanje ključnih relevantnih zakona za tužioce, a informacije obezbijeđene za odgovarajuće forume sa ciljem da se pravni okvir uskladi sa međunarodnim standardima i poboljša harmonizacija i učinkovitost tužilaštava.

Rezultat 1.3.2.: Razmatran nacrt Zakona o tužilaštvima na nivou Federacije BiH, kojeg je izradio VSTV, sa različitim nadležnim organima vlasti i predlagano njegovo usvajanje. 

Rezultat 1.3.3.: Urađen standardizovan Pravilnik o unutrašnjoj organizaciji i realizaciji operativnih zadataka na participativan način, uzimajući u obzir sve operativne probleme, iskustvo sa unapređenom metodologijom, kao i mišljenja tužilaca. Podržava se usvajanje Pravilnika od strane nadležnih organa kao i implementacija pravila.

Izrađena nova sistematizacija radnih mjesta u tužilaštvima, u skladu sa novim ulogama i različitim profesionalnim zahtjevima, uključujući uvođenje pozicija za pružanje podrške (istražitelji, savjetnici tužilaca). Prijedlozi su razmatrani sa nadležnim organima i podržava se njihovo usvajanje kao i provođenje Pravilnika.

4.4. Druga oblast intervencije: Saradnja između tužilaštava i policije

Cilj broj 2: Ojačati saradnju i koordinaciju između tužilaštava i policije u vođenju istraga

Očekivani rezultati:


2.1. Poboljšani i prošireni komunikacijski mehanizmi i kanali 

Rezultat 2.1.1.: Prati se implementacija prihvaćenih uputstava za upravljanje postupcima saradnje između policije i tužilaca od strane nadležnih organa.

Rezultat 2.1.1.: Izrađeni su operativni priručnici u svrhu implementacije uputstava na operativnom nivou i podržava se usvajanje priručnika od strane nadležnih organa.

Rezultat 2.1.3.: Uputstva i priručnici su ispitani u praksi, implementacija se prati, a tekst je revidiran u skladu sa praktičnim iskustvima i budućim potrebama.

2.2. Pojaćana svijest o saradnji kao i kapaciteti saradnje
Rezultat 2.2.1.: Organizovane zajedničke obuke tužilaca i policije u skladu sa postojećim modulima i izvršena procjena istih u saradnji sa entitetskim centrima za edukaciju sudija i tužilaca.

Rezultat 2.2.2.: Razrađene i ispitane zajedničke obuke tužilaca i viših policijskih službenika (u vezi sa raspodjelom uloga tužilaca i policije u istrazi, saradnje u toku istrage, istražnih metoda i tehnika, te posebnih istražnih oblasti, kao što je privredni kriminal) u saradnji sa entitetskim centrima za edukaciju sudija i tužilaca.

Rezultat 2.2.3.: Uspostavljene platforme za redovan dijalog između tužilaca i policije kao i za jačanje svijesti o potrebi za saradnjom, koje se koriste na državnom, entitetskom i decentralizovanom nivou. 

2.3. Povećan protok informacija koje se odnose na  krivičnu istragu

Rezultat 2.3.1.: Prati se implementacija multi-institucionalnog sporazuma o razmjeni podataka iz ugla krivične istrage.

Rezultat 2.3.2.: Istražuju se načini i sredstva za dalju harmonizaciju prikupljanja policijskih i tužilačkih podataka, izvještaja i statističkih evidencija, a svaki naredni korak se utvrđuje u tijesnoj saradnji sa policijom.

Rezultat 2.3.3.: Istražuju se načini i sredstva za poboljšanje elektronske razmjene podataka između policije i tužilaca, a svaki slijedeći korak se utvrđuje u tijesnoj saradnji sa policijom.

4.5. Treća oblast intervencije: informisanje javnosti i informativne kampanje

Cilj broj 3: Informativnu politiku tužilaštva o pojedinim predmetima učiniti profesionalnijom i podići svijest građana o ulozi tužilaca u krivičnim istragama
Očekivani rezultati:

3.1. Bolja komunikacija tužilaca sa partnerima i adekvatnije informisanje javnosti o predmetima

Rezultat 3.1.1.: Izrađena i implementirana uputstva i priručnici o komunikaciji tužilaca sa osobama koje su uključene u krivičnu istragu (policija, optuženi, žrtve, svjedoci).

Rezultat 3.1.2.: Izrađeni i implementirani standardi o tužilačkoj praksi javnog informisanja u vezi pojedinih predmeta, u svrhu izjednačavanja prava na informacije sa potrebom da se zaštiti tajnost krivičnog postupka kao i lični podaci, posebno podaci o žrtvama i svjedocima.

Rezultat 3.1.3.: Unapređene komunikacijske vještine i znanje tužilaca što im omogućava da primjenjuju pravila i standarde i ostvaruju adekvatnu komunikaciju sa medijima.

3.2. Bolja percepcija javnosti i veće povjerenje u tužilački sistem

Rezultat 3.2.1.: Izrađena i implementirana strategija javnog informisanja za tužilaštva, osmišljena i prilagođena prema postojećem modelu Strategije za brigu o korisnicima suda, u tijesnoj saradnji sa relevantnim ministarstvima pravde.

Rezultat 3.2.2.: Aktivno se koriste mediji, mreže civilnog društva i javne platforme za predstavljanje uloge tužilaca, kao i uloge VSTV-a u javnosti.

Rezultat 3.2.3.: Prati se i procjenjuje rad tužilaca i percepcija javnosti i medija o njima, u saradnji sa akterima civilnog društva, i određuju se slijedeći koraci da bi se podigla svijest i povjerenje građana.

Rezultat 3.2.4.: VSTV je, na odgovarajući način, razvio mehanizme i vještine za komuniciranje sa tužiocima, tužilaštvima, ministarstvima pravde, udruženjima tužilaca, zainteresovanim NGO-ima, medijima i građanima. 

5. Strategije o intervencijama i koncepti pristupa

5.1. Ciljne grupe i korisnici

Cilj projekta su svi tužioci BiH u 18 tužilaštava u BiH, a posebno njihova istražna funkcija, kako bi krivično-pravni sistem bio što efikasniji i u skladu sa međunarodnim normama. Projekat se strateški fokusira na partnerstvo sa VSTV-om. VSTV je ključni partner sa pravnim nadležnostima u vršenju odabira i disciplinskog sankcionisanja sudija i tužilaca na teritoriji cijele zemlje, pružanja pomoći i praćenju rada sudova i tužilaštava, kao i pružanja podrške reformi pravosuđa na svim nivoima. Ovaj se projekat ne miješa u (nezavisan) proces odabira sudija i tužilaca, ali ima za cilj jačanje jedinstvene uloge VSTV-a da uspostavi profesionalne standarde za nosioce pravosudne funkcije u cijeloj zemlji i obezbijedi stručnu pomoć.

Jačanjem i unapređenjem kvaliteta i učinkovitosti krivičnih istraga, planirani projekat će građanima BiH biti od koristi, posebno onima koji su u direktnom kontaktu sa krivično-pravnim sistemom (osobe uključene u krivične istrage, kao što su optuženi, svjedoci i žrtve). Koristi će imati, na još neposredniji način, i tužilaštva i  pravni sistem.

5.2. Kombinovanje mikro, mezo i makro nivoa intervencija

Projekat se oslanja na pravni potencijal VSTV-a kako bi kombinovao intervencije na svim nivoima, što je posebna snaga VSTV-a koju treba dalje razvijati.

· Projekat se oslanja na pravnu odgovornost VSTV-a za rad tužilaca: njegov zadatak je da pruži podršku tužiocima i tužilaštvima u postizanju minimuma kvalitetnih standarda i izgradnji individualnih sposobnosti. Kroz aktivnosti VSTV-a, projekat će intervenisati na mikro nivou pojedinih tužilaca, da bi se izradile bolje metodologije za istrage, bolja saradnja i komunikacija, promijenila radna sredina i unaprijedilo stručno znanje i vještine tužilaca.

· Pružanjem podrške VSTV-u, kao državnoj instituciji na državnom nivou, ali koja je nezavisna u odnosu na izvršnu vlast, projekat interveniše na mezo nivou; jača potencijal VSTV-a u povezivanju operativnog nivoa tužilaca koji se suočavaju sa nizom praktičnih problema i političkim nivoom koji donosi odluke u korist dosljednih i kontinuiranih reformi u tužilaštvima.

· Projekat se oslanja na pravni i praktični potencijal VSTV-a u stvaranju promjena na makro nivou kroz pripremu, predlaganje i lobiranje za neophodne promjene u pravnom i strateškom okviru na relevantnom nivou. To znači da će projekat, u federalnom sistemu BiH sa zajedničkim nadležnostima ili nadležnostima koje se čak preklapaju kada su u pitanju regulisanje i finansiranje pravosuđa, morati pružiti podršku na državnom, entitetskim i kantonalnim nivoima.

5.3. Koncept odozdo prema gore i odozgo prema dole: pragmatičan koncept izgradnje države

Projekat kombinuje koncept odozdo prema gore i odozgo prema dole u tri oblasti koje su tematski i međusobno veoma povezane. Fokusiranjem na VSTV, projekat se usmjerava na povezivanje perspektive odozgo prema dole u pravnoj i organizacionoj reformi baziranoj na međunarodnim pravosudnim standardima sa perspektivom odozdo prema gore u izradi metodologija i razvoju kapaciteta na operativnom nivou. Novi pravni i metodološki standardi se mogu razviti i implementirati samo ukoliko se uzmu u obzir i praktične smetnje i stvarne inicijative tužilaca u svakodnevnom radu.  VSTV je u najboljoj poziciji za kombinovanje ove dvije perspektive i projekat će pomagati VSTV-u u naporima da ih dalje razvija i poveže.

Projekat se oslanja na pragmatičnu perspektivu intervencije odozgo prema dole i odozdo prema gore i direktno ne rješava institucionalno usitnjen pravni i pravosudni sistem. Projekat se oslanja na pragmatičnu pretpostavku da, čak i da ustavni okvir BiH ostane nezadovoljavajući, bolja stručna znanja i vještine, bolja logistika i metode rada dovode do značajnih promjena kada je u pitanju kvalitet tužilačkog rada. U tom smislu, projekat ima tehnički koncept. Međutim, odgovarajući na opšte potrebe za pružanjem pomoći koju osjećaju svi tužioci izvan entitetskih granica, jača se profesionalno zajedništvo umjesto političke raznolikosti, a time se aktivno osiguravaju platforme za stručnu razmjenu i saradnju. Pretpostavlja se da je, u osjetljivom BiH kontekstu, ovakav indirektan koncept izgradnje politike dijaloga i saradnje o pravosudnim pitanjima, obećavajući. On se gradi na profesionalnom konsenzusu pravosuđa da je državna saradnja neophodna, kao i na postojećoj instituciji koja funkcioniše na nivou cijele BiH. Stoga se od projekta očekuje da doprinese izgradnji države na pragmatičan način.

5.4. 
Koncept ravnopravnosti polova 

U skladu sa SDC-ovim programom o saradnji za BiH, ravnopravnost polova je tema koja prožima sve aktivnosti. Dimenzija ravnopravnosti polova predstavlja važno pitanje i u pravosuđu, posebno u tužilačkoj službi i to u raznim aspektima, na primjer:

· Mada ne postoje statistički podaci u vezi sa polnim aspektom u BiH (?), opšta zapažanja potvrđuju svjetski trend da su krivični prekršioci u BiH uglavnom muškarci, dok su žene najčešće žrtve. Ovo je posebno tačno kada su u pitanju predmeti ratnih zločina. Istražne metodologije i tehnike moraju uzeti u obzir da će optuženi i svjedoci/žrtve imati muško/žensku perspektivu događaja koji je predmet istrage.

· Krivični postupci i istrage se fokusiraju na dokazima baziranim na ispitivanju optuženog i svjedoka. Ukoliko se žele postići dobri rezultati u istrazi, mora se biti pažljiv kada je riječ o ravnopravnosti polova (na primjer: razlike u percepciji muškarca i žene o osumnjičenom i žrtvi, posebno kada je predmet istrage nasilničko ponašanje).

· Uočeno je da u tužilaštvima radi veliki broj žena, barem na nižim nivoima hijerarhijske ljestvice.

· Muškarci su definitivno oni koji dominiraju u policijskim snagama, koje obično prve intervenišu u događajima i slučajevima, i koji su prisutniji u istragama. Ovo može značajno uticati na način na koji se žene i muškarci tretiraju u toku istrage.

· Odnos između tužilaca koji vode istragu i policije može takođe biti veoma opterećen muško/ženskom percepcijom: policijski službenici neće lako prihvatiti nadležnost i vodeću ulogu žene-tužioca koja im izdaje naredbe.


Projekat će voditi računa kada je u pitanju polna ravnopravnost u upravljanju tužilaštvima, sa ciljem da se ojača jednakost polova. Procijeniće se i razmotriti polne razlike u odnosu na poziciju, platu, kriterije za napredovanje, te pristup izgradnji kapaciteta. Projekat će takođe uzeti u obzir polnu dimenziju u razvoju metodologija i izgradnji kapaciteta u istragama, ispitivanjima, komunikaciji i saradnji sa policijom. Odrediće se dobra praksa tužilaca koji vode računa o polnoj dimenziji u procesu istrage, a organizovaće se i posebne aktivnosti za podizanje svijesti tužilaca i projektnih partnera o polnoj jednakosti.


5.5.
Koncept saradnje: fokus na politici dijaloga


Projektni rezultati se odnose na ulogu VSTV-a u lobiranju na više nivoa i u vezi mnogih pitanja, čime se naglašava veoma važna uloga politike dijaloga u složenom pravosudnom sistemu sa zajedničkim nadležnostima, pa čak i nadležnostima koje se preklapaju. VSTV je jedini partner relevantan za tužilački rad. Dok se VSTV mora truditi da zadrži svoju nezavisnost s obzirom na isključivu nadležnost u odabiru i disciplinskom kažnjavanju sudija i tužilaca, takođe mora biti kooperativan u odnosu na ostale zadatke u kojima ima zajedničku nadležnost. Pored toga, izvršni organi (posebno ministarstva pravde) na državnom nivou, nivou dva entiteta i nivou kantona Federacije su odgovorni za organizacionu strukturu tužilaštava, te finansiranje tekućih troškova.  Da bi aktivnosti polučile održive rezultate, VSTV mora raditi na pronalaženju uvjerljivih stručnih i političkih argumenata, izgraditi platforme za zajedničku razmjenu i aktivno podržavati potrebne reforme i postizanje konsenzusa.


Iz gorenavedenog proizilazi da projekat treba da sarađuje sa relevantnim ministarstvima pravde, posebno u segmentima u kojima će novi kvalitetniji standardi uticati na njihov budžet (rukovođenje tužilaštvima, ljudski resursi, održavanje zgrada i tehničke infrastrukture) ili gdje se odnose na reformu pravnog okvira. Na taj način će se, od samog početka, u proces izrade novih standarda i metodologija uključiti ministarstva, kako bi zajednički sudjelovali i razumjeli šta je potrebno za bolji rad u pravnom i finansijskom okviru. Uz pomoć projekta, VSTV će moći učestvovati u procesu politike dijaloga sa izvršnim organima i parlamentima različitih nivoa, dajući odgovarajuće prijedloge i stručno mišljenje, te poticaje, gdje je potrebno, procesu pravne reforme kao i budžetskim procesima, posebno u entitetima i kantonima. 


Takođe, projekat će voditi računa o saradnji sa raznim institucijama odgovornim za krivičnu policiju. U krivičnu istragu su uključene razne policijske snage i njihova konstruktivna saradnja je neophodna kada se radi o međusobnom odnosu tužilaca i policije. Koristiće se postojeće platforme za takve dijaloge i uspostaviće se novi kanali za komunikaciju na strateškom nivou. 


5.6.
Participatoran koncept: Čuti mišljenje tužilaca i javnosti


Mada je VSTV odgovoran za odabir i disciplinsko sankcionisanje sudija i tužilaca, projekat je usvojio participatoran koncept u odnosu na tužioce, kako bi se u obzir uzele realne smetnje za poboljšanje rada i kako bi se rad što efikasnije obavio: bitno je da VSTV sluša glas onih koji su u prvim operativnim redovima i da ozbiljno shvati njihove stavove. Tužioci koji su članovi VSTV-a će biti direktno uključeni u upravljanje projektom, a projekat će voditi računa o njihovom mišljenju kada bude procjenjivao potrebe, izrađivao standarde i odlučivao o mjerama za implementaciju.


Politika javnog informisanja i mjere za izgradnju povjerenja se mogu osmisliti jedino ako u njima učestvuju i građani. S obzirom da sistem mora postati transparentniji i odgovorniji prema društvu, moraju se izraditi participatorne metodologije za procjenu tužilaštava, praćenje rada u pravosuđu i doprinosa u podizanju svijesti građana o važnosti odgovarajućih i djelotvornih krivičnih postupaka uz poštovanje ljudskih prava. VSTV će, sa još nekoliko postojećih NGO-a i medija zainteresovanih za ovu oblast, sarađivati u procjeni i praćenju rada tužilaca u oblasti istrage iz ugla javnosti.

5.7. Finansijska i tehnička pomoć (djelimično iz Švajcarske)
Projekat će, prvenstveno, obezbijediti finansijsku pomoć VSTV-u, kako bi ispunio svoju zakonsku obavezu da podržava i prati rad tužilaca na svim nivoima. Planiran je ograničen iznos iz budžeta za najurgentnije potrebe u vezi sa unapređenjem radnog okruženja, opreme i infrastrukture u tužilaštvima, a posebno u ostvarenju promjena koje će biti vidljive i tužiocima i građanima.


Tehnička pomoć neće biti neophodna za finansijsko upravljanje projektom, već za profesionalnu orijentaciju rada. Mada i VSTV i tužioci imaju dragocjeno stručno iskustvo i ogromno znanje o sadašnjoj situaciji u BiH, ne postoji praktično znanje o međunarodnim pravnim standardima u krivičnim postupcima, ljudskim pravima, niti operativno znanje o implementaciji kvalitetnih standarda u procesu istrage.  VSTV-u će biti potrebna kontinuirana stručna pomoć od strane iskusnih tužilaca drugih zemalja koji će postaviti prava pitanja i dati odgovarajuće odgovore za BiH. Glavni tužilac Ciriha je već uključen u pripremu projekta, a Ministar pravde Ciriha je, u principu, saglasan da ponudi tehničku pomoć. Ova pomoć će uglavnom biti u formi kontinuirane stručne pomoći koju će pružiti viši tužilac iz Ciriha sa dugogodišnjim iskustvom (oko 25 dana godišnje, koji će raditi u Sarajevu i Cirihu). Švajcarski stručnjak (ukoliko bude potrebno, i uz pomoć drugih kolega iz Ciriha) će VSTV-u davati praktične savjete  o strateškim i operativnim pitanjima iz sve tri planirane radne oblasti. Stručnjak će razmijeniti iskustvo i pomoći u razvoju aktivnosti, koje se odnose na pojedinačne metode rada tužilaca, upravljanje tužilaštvima, izradu standarda za infrastrukturu i opremu, standarda i metodologije za upravljanje stečenim znanjima, elektronski prenos podataka i komunikacijsku strategiju. Takođe, kraća studijska putovanja za članove i osoblje VSTV-a i odabrane tužioce u Cirih će im omogućiti da se upoznaju sa praktičnim iskustvom švajcarskih tužilaca i njihovim pozitivnim rezultatima, te sa mehanizmima saradnje u usitnjenom sistemu. Tužilac iz Ciriha će takođe učestvovati i u obuci edukatora ( o raznim aspektima istražne metodologije, komunikacije, saradnje sa policijom) i u pojedinačnim obukama za VSTV i tužioce, ukoliko budu potrebne. Ispitaće se i mogućnost organizovanja zajedničkih obuka (za BiH i švajcarske tužioce) o temama od zajedničkog interesa, u skladu sa potrebama (na pr. komunikacija sa medijima). 

Dodatna tehnička pomoć će vjerovatno biti potrebna za realizaciju planiranih aktivnosti, u svrhu izgradnje stručnih kapaciteta VSTV-a za procjenjivanje i analiziranje potreba tužilaštava i izrade odgovarajućih strategija, politika i mjera kako bi se mogli nositi sa mnogobrojnim izazovima. Konsultanti će osigurati tehničku pomoć u skladu sa potrebama koje navede projektni tim.

5.8. Institucionaliziranje promjena i njihova održivost


Projekat će finansijski pomagati tužioce u izradi novih metodologija rada i njihovoj vertikalnoj i horizontalnoj institucionalizaciji, u zakonskom okviru, na državnom, entitetskim i kantonalnim nivoima, kao i budžete nadležnih organa vlasti, izradu internih pravilnika, tehničkih priručnika i planova i programa za edukaciju. Institucionalizacija promjena je bitna osnova za održivost ove intervencije. Projekat će se takođe fokusirati i na kapacitet VSTV-a da prati rad tužilaca i dalje razvija njihove metode rada na profesionalan način, dajući na taj način doprinos održivom tužilačkom sistemu, koji će biti u stanju da funkcioniše i da se prilagođava novim izazovima u budućnosti.


Iako mu Zakon o VSTV-u daje široka zakonska ovlaštenja, redovni budžet VSTV-a (na državnom nivou) je ograničen. Dok je taj budžet dovoljan za osnovnu nadležnost VSTV-a u odabiru i disciplinskom sankcionisanju sudija i tužilaca, aktivnosti za podršku i praćenje su moguće samo do ograničenog stepena. U redovnom budžetu nisu planirana sredstva za podršku tužilaca. Projektna sredstva će bitno promijeniti ovo stanje. VSTV će, iz redovnog budžeta, pokriti troškove za kancelarijski prostor za rukovodstvo projekta, troškove za angažovanje tužilaca VSTV-a, direktora projekta kao i za angažovanje osoblja VSTV-a, koje je sarađivalo sa projektnim timom.

Pretpostavka je da će VSTV, nakon što izgradi i institucionalizuje vlastite kapacitete kao i kapacitete tužilaca, izraditi kvalitetne standarde, strategije, politike i metodologije za praćenje, biti u poziciji da troškove za svoje aktivnosti pokrije iz redovnog budžeta, koji će se morati povećati. Projekat će usmjeriti pažnju na jačanje finansijskih potreba koje treba pokriti sredstvima iz redovnog budžeta, te podržati da ta sredstva budu unesena u redovan budžet VSTV-a, nakon što se projekat završi. Imajući u vidu buduću održivost, projekat će zadržati realna i razviti racionalna rješenja. Takođe, VSTV će, kada je potrebno, lobirati za sredstva i kod organa koji nisu na državnom nivou i koji, u toku cijelog projekta, dijele zajedničke nadležnosti sa VSTV-om.


Iako se politički scenario može promijeniti, a institucionalno uređenje u budućnosti može postati usklađenije i manje usitnjeno, očekuje se da će tužilačka služba ostati na operativnom nivou. Koncept odozdo prema gore će podržati rezultate projekta jer će se steći stručna znanja i izraditi metodologija, a osnovnu infrastrukturu će koristiti sve institucije nadležne za istragu i procesuiranje, ukoliko koncept bude dobro sačinjen i dokumentovan.

5.9. Koordinacija sa drugim projektima koji su u toku

S obzirom na činjenicu da postoji ogromna potreba da se pomogne tužilaštvima, rizik od preklapanja sa inicijativama drugih donatora se može izbjeći sa dobrom koordinacijom aktivnosti. Pošto je VSTV glavni akter u upravljanju tužilaštvima, VSTV je u najboljoj poziciji da koordinira razne projekte koji će imati i koji imaju uticaja na rad tužilaca. VSTV će koordinirati aktivnosti koje finansira SDC sa aktivnostima koje se finansiraju iz njegovog redovnog budžeta, kao i sa drugim aktivnostima u okviru programa i projekata koje finansiraju međunarodni donatori, s ciljem da se izbjegnu preklapanja i da se izgrade sinergije. Planirani rezultati i aktivnosti, godišnji plan rada i izvještaji o praćenju će jasno odrediti odnos sa drugim programima i projektima koji su u toku. Finansijski izvještaji će tačno ukazati na različite izvore iz kojih su finansirane navedene aktivnosti.


USAID-ov projekat JSDP II je, između ostalog, nedavno započeo niz aktivnosti koje za cilj imaju tužilaštva. Za razliku od sadašnjeg projekta, vodiće ga projektni tim izvan VSTV-a, ali će biti u stalnom kontaktu sa VSTV-om. Jedna od tri komponente je usmjerena na poboljšanje postupka imenovanja i napredovanja sudija i tužilaca, unapređenje rukovođenja i uprave u sudovima i tužilaštvima i bolji procesi planiranja sredstava za sudove i tužilaštva. Inicijativa za “model tužilaštvo” obuhvatiće 18 tužilaštava u naredne tri godine. Ukratko, planira se procjena stanja u vezi rukovodstva u tužilaštvima, izrada standarda za “model tužilaštvo” (zajedno sa VSTV-om) i kratkoročna podrška tužilaštvima u implementaciji tih standarda. Ovo će zasigurno imati uticaja na konkretne aktivnosti koje treba planirati u okviru rezultata 1.1., ovog projekta (poboljšane metode rada i radno okruženje) gdje se rezultati odnose na izradu metodologije o rukovođenju i izradu priručnika. Takođe,  inicijativa JSDP-a II “model kancelarija” će imati kratkoročan uticaj i jasan fokus na pitanja kancelarijskog upravljanja i, u tu svrhu, će uvesti model standarde. Ovo ostavlja prostor projektu, koji će se moći osloniti na već postignute rezultate u Tužilaštvu i usmjeriti na jačanje uloge VSTV-a u implementaciji i praćenju. Zavisno od operativnih postignuća JSDP II, sadašnji projekat će se fokusirati na dugoročnu implementaciju rukovodnih standarda (ukoliko već nisu utvrđeni) i izradu i implementaciju metoda rada, znanja i vještina u vođenju istrage.  Projekat će pažljivo planirati svoje aktivnosti i usmjeriti posebnu pažnju na njihovo usklađivanje sa tekućim inicijativama, da bi ih učinili komplementarnim i ostvarili sinergiju.

6.
Projektni partneri

VSTV će biti ključni partner odgovoran za implementaciju projektnih aktivnosti. Fokusiranjem na državnu instituciju koja je kompetentna, odgovorna i legitimna za imenovanje tužilaca, pružanje pomoći i disciplinsko sankcionisanje tužilaca, te izgradnju pravosudnih kapaciteta u cijeloj državi, projekat čini značajan korak ka održivosti. Takođe, treba uzeti u obzir da su ove odgovornosti relativno nove za VSTV, te će mu biti potrebna stručna pomoć u procesu ispunjavanja zadataka na odgovarajući način. Stoga je cilj projekta da pruži podršku VSTV-u i razvije njegove kapacitete, te da omogući VSTV-u da ispuni svoje zadatke na profesionalan i održiv način i osigura da državni budžet vodi računa o budućim finansijskim potrebama VSTV-a. 
VSTV će intenzivno sarađivati sa svim ostalim partnerima. VSTV ima potrebna zakonska ovlaštenja kao i zadatak da izradi i uskladi metode rada, te izgradi kapacitete u pravosuđu u entitetima i kantonima. VSTV će sarađivati sa 18 tužilaštava. Kada je u pitanju edukacija tužilaca (rezultat 1.2.) VSTV će sarađivati sa entitetskim centrima za edukaciju sudija i tužilaca koji rade pod pokroviteljstvom VSTV-a i koji su odgovorni za organizaciju i provođenje edukacije.

Projekat će takođe sarađivati i sa različitim ministarstvima pravde nadležnim i suodgovornim za upravljanje i finansiranje tužilaštava. Projekat će redovno razmjenjivati informacije sa Ministarstvom pravde BiH (SSPACEI), sa ciljem harmoniziranja i koordiniranja projektnih aktivnosti u sektoru pravosuđa. 

Ministarstva nadležna za policijske snage, razne jedinice krivične policije, SIPA-u i policijska akademija, nadležna za policijsku obuku, će biti uključeni u oblast intervencije broj 2. Radne grupe koje su uspješno formirane u okviru prethodnog projekta za saradnju tužilaca i policije i koje su u funkciji, trebaju nastaviti sa radom.

Pojedinačni NGO-i, mreže NGO-a i mediji koji su zaintersovani za krivično pravosuđe će biti partneri, posebno u oblasti intervencije broj 3. Udruženja tužilaca će, takođe, imati značajnu ulogu u artikulisanju stavova tužilaca, te u procjeni njihovih potreba.

Ministarstvo pravde Ciriha će biti švajcarski projektni partner koji će pružati tehničku pomoć VSTV-u.

Projekat će učestvovati u razmjeni informacija sa drugim donatorima i međunarodnim akterima koji su aktivni u ovoj oblasti (USAID, EU, Sida, Holandija, VB, UNDP, OSCE, EUPM, Vijeće Evrope/PROSECO) i vršiće koordinaciju ostalih relevantnih projektnih aktivnosti koje su u toku (JSDP II, CMS).

 
7.Organizaciona struktura

Organizacionu strukturu projektnog rukovodstva treba detaljno razmotriti, a odluku će donijeti SDC i VSTV kada sačine ugovor o grantu i projektni dokument. Opšti principi će biti slijedeći:
Upravni odbor je odgovoran za upravljanje projektom.  U njegovom sastavu će biti dva tužilačka člana VSTV-a (koja imenuje Vijeće), direktor Sekretarijata VSTV-a, predstavnik SDC-a, predstavnici udruženja tužilaca. Predsjedavajući će biti direktor Sekretarijata VSTV-a. Upravni odbor će se sastajati svaka tri mjeseca. Rukovodilac projekta će prisustvovati sastancima u svojstvu savjetnika. Upravni odbor će usvajati godišnje planove rada i godišnje izvještaje koje će pripremati rukovodstvo projekta, te nadzirati napredovanje projekta. Posebna pažnja će biti usmjerena na praćenje saradnje i razmjene informacija sa drugim projektima koji su u toku.

VSTV i Sekretarijat će biti odgovorni za sveukupan rad projekta, u skladu sa Zakonom o VSTV-u, Ugovorom o grantu koji je potpisan između VSTV-a i SDC-a i Pravilnikom o iniciranju i provođenju projekata koji se finansiraju iz međunarodnih sredstava.  Pod strateškim nadzorom Vijeća (član 6, stav 1.) Pravilnika o projektima i operativnog naloga direktora (član 15, stav 9), Zakona o VSTV-u, (član 7, stav 1), Pravilnika o projektima, Projektni tim na čelu sa rukovodiocem projekta će biti zadužen za planiranje i realizaciju VSTV-ovih projektnih aktivnosti i upravljanje sredstvima projekta. Ugovor o grantu i projektni dokument će morati detaljno odrediti način rada projektnog tima, u institucionalnom okviru VSTV-a. Generalno, projektni tim će
sarađivati i koordinirati rad sa različitim odjelima VSTV-a koji su relevantni za projekat. Projektni tim će imati pristup relevantnim dokumentima VSTV-a, internim sastancima  i mehanizmima, kako bi se razmjenjivale relevantne informacije.  VSTV (Vijeće i Sekretarijat) će pružati podršku projektnom timu, posebno u aktivnostima koje se odnose na politiku dijaloga na svim nivoima ministarstava. Rukovodilac projekta će redovno izvještavati direktora VSTV-a (koji će izvještaje dostavljati Vijeću), a kvartalne izvještaje će dostavljati Upravnom odboru.  

U dogovoru sa SDC-om, VSTV će usvojiti Opis poslova za pozicije članova projektnog tima. VSTV će odabrati kvalifikovano osoblje prema stručnom profilu potrebnom za planirane projektne aktivnosti, u skladu sa domaćom legislativom i internim propisima VSTV-a. U saglasnosti sa SDC-om, VSTV će odabrati rukovodioca projekta, koji mora biti upoznat sa pitanjima reforme krivično-pravnog sistema i tužilačkim sistemom u BiH, i koliko je to moguće, imati praktično iskustvo. Rukovodilac projekta treba da posjeduje dobre komunikacijske sposobnosti i da odlično poznaje bosanski, engleski (govorni i pisani). VSTV sugeriše da se angažuje međunarodni rukovodilac projekta. Mada bi gorenavedeno angažovanje moglo imati neke prednosti, ovu ideju je potrebno dodatno razmotriti, jer u tom slučaju međunarodni rukovodilac ne bi imao znanje i ne bi bio upoznat sa operativnim kontekstom BiH. Uz saglasnost Upravnog odbora, rukovodstvo projekta može angažovati stručnjake iz BiH kao i međunarodne stručnjake, prvenstveno iz zemalja Zapadnog Balkana za određene kratkoročne projektne zadatke (kao što su: obavljanje analiza, pružanje savjeta, pisanje izvještaja, organizovanje i vođenje obuke).

Učešće švajcarskog stručnjaka će biti regulisano ugovorom između SDC-a i Tužilaštva Ciriha i finansiraće se iz posebne budžetske linije kojom će upravljati SDC. Još uvijek nije odlučeno da li postoji potreba za dodatnim medijatorom, kojeg imenuje SDC i koji će služiti kao veza između VSTV-a i švajcarskih projektnih partnera.  Medijator će biti odgovoran za planiranje i organizovanje učešća švajcarskih eksperata u BiH kao i studijskih posjeta Švajcarskoj, u saradnji sa projektnim timom. Medijator će odlično poznavati bosanski, srpski, hrvatski, engleski i njemački jezik.

8. Budžetski i vremenski okvir

Projekat je planiran za period od tri godine sa budžetom između 1,5 i 2 miliona eura, sa drugom fazom konsolidacije i izlaznom fazom. Predloženo je da budžet za prvu fazu bude organizovan prema navedenim oblastima i da odgovara aktivnostima i organizacionoj strukturi projekta.

1. Rukovodstvo projekta VSTV-a

2. VSTV-ove aktivnosti za oblast intervencije broj 1

3. VSTV-ove aktivnosti za oblast intervencije broj 2

4. VSTV-ove aktivnosti za oblast intervencije broj 3
5. Tehnička pomoć od strane Tužilaštva Ciriha
VSTV treba biti odgovaran za upravljanje sredstvima za svoje aktivnosti (budžetska linija 1-4), budžet za tehničku pomoć iz Ciriha treba da izdvojeno vodi SDC, kako bi se  olakšale administrativne i finansijske procedure.
9. Procjena rizika i potencijala

9.1. Rizici

Na opštem nivou:

· Dalja dezintegracija pravosudnog sistema: Projekat se oslanja na funkcionalan VSTV koji je u stanju utvrditi i implementirati standarde za tužioce u cijeloj zemlji i pružiti im podršku. Ukoliko se poveća politička dezintegracija kao i njen nepovoljan uticaj na državne nadležnosti VSTV-a koje ima nad tužilaštvima, svrha projekta bi mogla biti upitna.
· Nepostojanje saradnje između partnera: U pogledu unapređenja rada tužilaca u oblasti zajedničkih ovlaštenja, VSTV nije jedini relevantni faktor. Fokusiranje na VSTV kao glavnog partnera, nosi rizik od zanemarivanja ostalih, kao što su ministarstva pravde iz oba entiteta i svih kantona, ili ministarstva odgovornih za policijske snage. Taj rizik se mora neutralisati tako što će se snažno naglašavati saradnja i komunikacija.
Na projektnom nivou:

· Ograničena raspoloživa sredstva za tužioce: Održivost rezultata projekta uglavnom će zavisiti od srednjoročnih finansijskih sredstava sa kojima raspolažu državni, entitetski i kantonalni budžeti. U sadašnjoj ekonomskoj situaciji se može dogoditi da tužioci i sistem krivičnog pravosuđa ne budu prioritet u procesu planiranja sredstava. VSTV treba i mora lobirati za potrebna sredstva.
· Ograničeni kapaciteti VSTV-a: Iako će projektni tim odraditi najveći dio posla, VSTV i njegovi tužioci će imati važnu ulogu u projektu. Ukoliko ne budu imali neophodne stručne sposobnosti i vrijeme, segment politike dijaloga na svim nivoima će se teško realizovati.
· Ograničene sposobnosti projektnog tima i stručnjaka: Problem može nastati kod angažovanja projektnog osoblja i međunarodnih stručnjaka sa potrebnim stručnim znanjem i praktičnim iskustvom koji bi realizovali planirane aktivnosti.
· Ograničeni kapaciteti tužilaca i tužilaštava u usvajanju znanja: Iako se čini da su tužioci spremni da usvajaju nova znanja, možda će biti teško motivisati ih da promijene svoje profesionalno ponašanje na raznim nivoima, posebno zato što su u procesu usvajanja novog elektronskog sistema za upravljanje predmetima (CMS).

· Donatorske aktivnosti koje se preklapaju: Nekoliko donatora priprema intervencije koje će uticati na rad tužilaca. VSTV će preuzeti odgovornost za transparentnost međunarodne pomoći, kako bi se razvile sinergije i izbjegla preklapanja.
9.2. Potencijali

· Profesionalna predanost tužilaca: Iako se čini da su mnogi tužioci profesionalno predani obavljanju njihovih zadataka, oni otvoreno izražavaju potrebu za tehničkom pomoći i izgradnjom kapaciteta da bi mogli obavili zadatke koji su im dodijeljeni. Izgleda da su spremni za izradu novih metodologija i prilagođavanje novim metodama rada koje su u skladu sa evropskim pravnim i operativnim standardima.
· Operativno postojanje institucije na državnom nivou: Visoko sudsko i tužilačko vijeće je jedna od nekoliko institucija koje postoje u BiH, koja je prihvaćena na državnom nivou i u operativnom smislu. Zadatak VSTV-a da pomaže i prati rad tužilaca predstavlja bitan potencijal VSTV-a da interveniše na nivou cijele zemlje i  učinkovito na svim nivoima. Jačanje VSTV-a takođe znači i realizaciju veoma bitnog potencijala za integraciju države, ali i prihvatanje različitosti pravosudnih institucija i konkurentske nadležnosti između entiteta i kantona.
· Postizanje saradnje u vezi stručnih pitanja: S obzirom da dolaze iz centralizovane prošlosti, pravosudni akteri su zadržali zajedničku percepciju profesije, ulogu pravosuđa i potrebu za unapređenjem. Iako je zakonski okvir utvrđen u skladu sa ustavnom dezintegracijom pravosuđa, pravosudne institucije, sudije i tužioci su zadržali zajedničku percepciju i profesionalne kontakte izvan granica entiteta i kantona. Ove zajedničke percepcije su bitni potencijal za ponovnu izgradnju zajedničkih temelja izvan etničkih konfliktnih linija u BiH.

· Dostupnost pragmatične pomoći stručnjaka: Pomoć Tužilaštva iz Ciriha vodi računa da se metode rada od početka izrade na pragmatičan način uzimajući u obzir operativne potrebe i probleme u komunikaciji i saradnji u okviru složenog i dezintegrisanog pravosudnog sistema.

10. Otvorena pitanja

Neka pitanja traže dalja pojašnjenja, kako bi se izradio detaljniji projektni dokument:

· Kako poboljšati organizacionu strukturu projekta, te procese upravljanja i donošenja odluka (zadatke i odgovornosti, ljudske resurse, izvještavanje i praćenje)? Najbitnije je razmisliti o definiciji odgovarajućih indikatora za procjenu postignuća imajući u vidu proces i vidljive rezultate, te povezujući aktivnosti sa ciljevima i ishodima. 
· Na koji način treba detaljno sačiniti i odrediti ciljane aktivnosti da bi se na najbolji način iskoristile i da bi se postigle sinergije sa tekućim ili planiranim aktivnostima i nedavno ostvarenim rezultatima drugih projekata (JSDP II, interakcija sa policijom, CMS, PROSEC)?

· Koja vrsta indikatora najbolje odgovara, ne samo za mjerenje aktivnosti, već i za procjenu ostvarenja u procesu promjena kao i vidljivih i održivih rezultata? U toku izrade logframe-a (logičke matrice), definicija indikatora će biti ključna za upravljanje projektom: ključno će biti povezivanje pojedinačnih aktivnosti sa utvrđenim ciljevima i rezultatima. 
· Na kojim je ključnim pretpostavkama baziran projekat? Da bi omogućio upravljanje procesom implementacije, logička matrica treba da sadrži najrelevantnije pretpostavke za projekat i da uzme u obzir rizike i potencijale koji su već određeni u ovom projektnom dokumentu.

· Koliki će tačno biti doprinos švajcarskih eksperata?

· Na koji se način moraju detaljno isplanirati budžeti za ove aktivnosti? Koliko finansijskih sredstava treba izdvojiti za svaku aktivnost?

Komunikacija sa klijentima i odnos prema klijentima, Komunikacija sa građanima


(Oblast ntervencije 3)





Izrada i iznošenje  optužnice





Istraga , saradnja sa policijom


(Oblast intervencije 2)


(Intervention area 1)

Interno rukovođenje


Metode rada tužilaštva i  rukovođenje uredima 


(Oblast intervencije 1)





Sudovi





Policija






































